ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 11-Ի N 953-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ միջուկային անվտանգության կարգավորման կոմիտե
	28.09.2022թ.

	
	N 01/810/1192-2022

	ՀՀ միջուկային անվտանգության կարգավորման կոմիտեն «Հայաստանի Հանրապետության կառավարության 2020 թվականի հունիսի 11-ի N 953-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է ի գիտություն:

[bookmark: _GoBack]

	2. ՀՀ ֆինանսների նախարարություն
	03.10.2022թ.

	
	N 01/14-1/16945-2022

	Կապված «Հայաստանի Հանրապետության կառավարության 2020 թվականի հունիսի 11-ի 
№ 953-Ն որոշման մեջ փոփոխություններ կատարելու մասին» ՀՀ կառավարության որոշման նախագծի հետ, հայտնում ենք, որ նշված նախագծի վերաբերյալ մեր իրավասությունների շրջանակներում դիտողություններ և առաջարկություններ չունենք:
Միաժամանակ, վերը նշված նախագծի 1-ին կետի 1) ենթակետի համաձայն՝ Հայաստանի Հանրապետության տարածքում ատոմային էլեկտրակայանի շահագործման ժամկետի երկարաձգման աշխատանքների ֆինանսավորման նպատակով «Հայկական ատոմային էլեկտրակայան» փակ բաժնետիրական ընկերությանը 2023 թվականին 4,500,000,000 դրամ բյուջետային վարկ տրամադրելու  կապակցությամբ հայտնում ենք, որ այն կներառվի ՀՀ 2023թ պետական բյուջեի նախագծում։
	Ընդունվել է ի գիտություն:

		3. ՀՀ հանրային ծառայությունները կարգավորող հանձնաժողով
	21.10.2022թ.

	
	N ԳԲ/34.3-Ղ4-1/3688-2022

	ՀՀ հանրային ծառայությունները կարգավորող հանձնաժողովը, հաշվի առնելով ատոմային էլեկտրակայանի շահագործման ժամկետի երկարաձգման աշխատանքներն ավարտելու կարևորությունը, «Հայաստանի Հանրապետության կառավարության 2020 թվականի հունիսի 11-ի № 953-Ն որոշման մեջ փոփոխություններ կատարելու մասին» ՀՀ կառավարության որոշման նախագծի առնչությամբ ընդհանուր առմամբ առարկություն չունի։
Միաժամանակ, նշված աշխատանքների հետաձգման ազդեցությունը էլեկտրաէներգետիկական համակարգի վրա գնահատելու նպատակով հանձնաժողովի 28.09.2022թ. №ԳԲ/34.3-Մ2-6/3364-2022 գրությամբ առաջարկվել էր ներկայացնել համապատասխան տեղեկատվություն, մինչդեռ «Հայկական ատոմային էլեկտրակայան» ՓԲԸ-ի ներկայացրած պարզաբանումները և տեղեկատվությունն ամբողջական չեն։ Մասնավորապես.
1. ՀՀ կառավարության 11.06.2020թ. №953-Ն որոշմամբ նախատեսված բյուջետային վարկի շրջանակում չկատարված առանձին աշխատանքների ուշացման պատճառների վերաբերյալ հստակ պարզաբանումներ չեն ներկայացվել ՀԱԷԿ №2 էներգաբլոկի շահագործման նախագծային ժամկետի երկարացման 2020-2022թթ. միջոցառումների ցանկի 3.8-րդ, 4.1-րդ, 4.2.2-րդ, 5.5-րդ, 8.1.2-րդ,  8.2.2-րդ,  8.2.3-րդ կետերով նախատեսված միջոցառումների վերաբերյալ (ընդամենը նշվել է պայմանագրերի կնքման, դրա ավարտի նոր ժամկետների, աշխատանքները  սեփական ուժերով կատարելու, մրցութային գործընթացն ընթացքում գտնվելու, վերանորոգման աշխատանքներ իրականացնելու կամ շուկայի ուսումնասիրություն իրականացնելու մասին),
1. հանձնաժողովն առաջարկել էր ներկայացնել ատոմային էլեկտրակայանի նորոգման նպատակով 2023-2025 թվականներին կանգառի ժամկետների և կայանից առաքվող էլեկտրական էներգիայի տարեկան քանակների վերաբերյալ տեղեկատվություն ինչպես բյուջետային վարկի շրջանակում նախատեսված աշխատանքները 2022 թվականին ավարտելու դեպքում, այնպես և ներկայացված որոշման նախագծով առաջարկվող նոր ժամկետների դեպքում, մինչդեռ, տեղեկատվություն է ներկայացվել միայն որոշման նախագծով առաջարկվող նոր ժամկետների դեպքում։ Ընդ որում, արդեն իսկ ակնհայտ է, որ 2022 թվականի փետրվարի 1-ից գործող սակագների հաշվարկում դրված (ինչպես նաև փաստացի) ցուցանիշների համեմատ կանխատեսվում է հայկական ատոմային էլեկտրակայանից առաքվող էլեկտրական էներգիայի զգալի նվազում, որը բացասաբար է ազդելու ՀՀ էլեկտրաէներգետիկական համակարգի սակագների վրա։ 
Ուստի, անհրաժեշտ է ներկայացնել հանձնաժողովի 28.09.2022թ. №ԳԲ/34.3-Մ2-6/3364-2022 գրությամբ նշված ամբողջական տեղեկատվությունը։
	Ընդունվել է ի գիտություն:
Պահանջվող տեղեկատվությունը ներկայացվել է ՀՀ հանրային ծառայությունները կարգավորող հանձնաժողով։

	4. ՀՀ արդարադատության նախարարություն
	01.11.2022թ.

	
	N /27.4/48001-2022

	«Հայաստանի Հանրապետության կառավարության 2020 թվականի հունիսի 11-ի № 953-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման  նախագծի վերաբերյալ ՀՀ արդարադատության նախարարության կողմից պետական փորձագիտական եզրակացություն չի տրամադրվում՝ ելնելով «Նորմատիվ իրավական ակտերի մասին» օրենքի 7-րդ հոդվածի 2-րդ մասի պահանջներից, համաձայն որոնց՝ փորձաքննության չեն ենթարկվում պարտադիր պահուստավորման նորմատիվի կամ հատուկ տնտեսական նորմատիվների սահմանմանը, Կենտրոնական բանկի կողմից բանկային տոկոսի հաշվարկային դրույքի և բանկերի կապիտալի հակացիկլիկ շեմի չափը սահմանելուն ուղղված` Կենտրոնական բանկի խորհրդի որոշումների նախագծերը, պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը, հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների և պետական ոչ առևտրային կազմակերպությունների ստեղծման, վերակազմակերպման և լուծարման վերաբերյալ ենթաօրենսդրական նորմատիվ իրավական ակտերի նախագծերը:
	Ընդունվել է ի գիտություն:

	5. ՀՀ վարչապետի աշխատակազմի իրավաբանական վարչություն
	14.11.2022թ.

	
	N 02/12.4/37204-2022

	ԵԶՐԱԿԱՑՈՒԹՅՈՒՆ
«ՀՀ կառավարության 2020 թվականի հունիսի 11-ի N 953-Ն որոշման մեջ փոփոխություններ կատարելու մասին» ՀՀ կառավարության  որոշման նախագծի վերաբերյալ 

ՀՀ կառավարության 2020 թվականի հունիսի 11-ի N 953-Ն որոշման համաձայն՝ «Հայկական ատոմային էլեկտրակայան» ՓԲԸ-ին 2021 թվականին պետական բյուջեից պետք է տրամադրվեր 31.5 մլրդ դրամ: Նախագծով առաջարկվում է 2021 թվականի համար նախատեսված գումարի չափը նվազեցնել սահմանելով՝ 25 մլրդ ՀՀ դրամ: Սակայն, նկատի ունենալով «Նորմատիվ իրավական ակտերի մասին» օրենքի 37-րդ հոդվածի կարգավորումների տրամաբանությունը, այդ փոփոխությունը հնարավոր չէ իրականացնել, հաշվի առնելով, որ 2021 թվականը անցել է, ուստի՝ ժամկետայնությամբ պայմանավորված տվյալ դրույթը սպառված է և չի կարող ենթարկվել փոփոխության:
	Չի ընդունվել
Կառավարության 11․06․2020թ․ N 953-Ն որոշման համաձայն՝ ՀՀ տարածքում ատոմային էլեկտրակայանի շահագործման ժամկետի երկարաձգման աշխատանքների ֆինանսավորման ծրագրով (այսուհետ՝ Ծրագիր) նախատեսվում է «Հայկական ատոմային էլեկտրակայան» փակ բաժնետիրական ընկերությանը 2020-2022 թվականների ընթացքում ՀՀ պետական բյուջեից տրամադրել 63,2 մլրդ դրամ գումարի չափով բյուջետային վարկ։ Որոշմամբ Ծրագրով նախատեսված  բյուջետային վարկը պետք է տրամադրվեր 2020-2022 թվականների ընթացքում, հետևաբար Ծրագիրն անհրաժեշտ է դիտարկել մեկ ամբողջության մեջ, որն ունի շարունակական բնույթ և  որի գործողության ժամկետը չի ավարտվել և 
Որոշումն էլ ենթակա է փոփոխման։
Միաժամանակ հայտնում ենք, որ սահմանված կարգով Ծրագիրը ներառվել է ՀՀ 2020թ․ և 2021թ․ պետական բյուջեներում՝ համապատասխանաբար 2020թ․ համար՝ 18,7 մլրդ դրամ և 2021թ․ համար՝ 31,5 մլրդ դրամ։ Սակայն Ծրագրի իրականացման մրցութային գործընթացներով պայմանավորված՝ 
ՀՀ 2021թ․ պետական բյուջեում 
Կառավարության 25.03.2021թ. № 415-Ն որոշման համաձայն՝ կատարվել են փոփոխություններ (բյուջեն կրճատվել է 6,5 մլրդ դրամով) և Ծրագրով ՀՀ 2021թ․ պետական բյուջեով նախատեսված գումարը սահմանվել է 25 մլրդ դրամ։ Վերջինովս պայմանավորված՝ Ֆինանսների նախարարության և «Հայկական ատոմային էլեկտրակայան» ՓԲԸ միջև 17.06.2021թ. կնքվել է 25 մլրդ դրամի վարկային պայմանագիր։ Բացի այդ, ՀՀ 2022թ․ պետական բյուջեով Ծրագրի համար նախատեսվել էր 19,5 մլրդ դրամ, սակայն Ծրագրի իրականացման մրցութային գործընթացներով պայմանավորված՝ ՀՀ 2022թ․ պետական բյուջեում Կառավարության 29.09.2022թ. 
№ 1518-Ն որոշման համաձայն՝ կատարվել են փոփոխություններ, և Ծրագրով նախատեսված (19,5 մլրդ դրամ) ցուցանիշները զրոյացվել են։
Ելնելով վերոգրյալից՝ փոփոխություն է նախաձեռնվել  Կառավարության 2020 թվականի հունիսի 11-ի N 953-Ն որոշման մեջ՝ այն փաստացի համապատասխանեցնելով առկա իրավիճակին։



